
























































  करता है, उसको द्रव्यममस्कार कहा जाता है। अहो! निज शुद्धात्मा में अंतरंग की ओर 

झुकाव-भाव होना, वही धर्म है| इसप्रकार के बचनों से निज शुद्धात्मा का स्तवन करना, वह 
असद्भूतव्यवहारनय से नमस्कार है। वचन वाणी जड़ है, वह आत्मा से भिन्न है, इसलिये 

उसको असद्भूत कहा है । वाणी निकली, उसको द्रव्यनमस्कार कहा, और उस समय स्वभाव 

में एकाग्रता हुई है, उतना भावनमस्कार कहा है । इसप्रकार भाव और द्रव्य दोनों को साथ-साथ 

रखकर वर्णन किया है। अंतरस्वरूप में बीतरागभाव से एकाग्रता हुई, जितना भाव नमन, वह 

निश्चय, और विकल्प उठने से वाणी निकली तो उस वाणी में भी शुद्धात्मा का ही आदर और 

बहुमान करता है, उसको द्रव्यनमस्कार कहा है । अहो ! मेरी आत्मा ही परमात्मा है । आत्मा का 

आराधन करके मैं ही ' परमात्मा होऊँगा' ऐसी वाणी निकाले, उसको भी असद्भूत व्यवहारनय 

से द्रव्यनमस्कार कहा है। देखो, इसका नाम भगवान को नमस्कार है। भगवान का नाम लो 

ऐसी बात भी नहीं आई! जिसने भगवान शुद्धात्मा का बहुमान किया, यथार्थ में उसने ही 

भगवान को नमस्कार किया है। अरे ! शुद्धात्मा ही श्रवण करना, शुद्धात्मा ही कहना, उसका ही 

मनन-चिंतन करना, इसप्रकार शुद्धात्मा की भावना कर, उसमें लीनता-तल्लीनता कौ, उतना 

निश्चय से भावनमस्कार है, और अभी साधकदशा है, वहाँ विकल्प उठा, वाणी निकली, वह 

द्रव्यनमस्कार है, वह असद्भूतव्यवहार से नमस्कार है । नमस्कार करने में दो नयों की अपेक्षा 
से कहा। १- शुद्धात्मा का श्रद्धा-ज्ञान करके उसमें एकाग्रता से शुद्ध पर्याय प्रगट हुई, उसका 

नाम एकदेश शुद्ध निश्चय से नमस्कार है। २- विकल्प उठा, शुद्धात्मा के बहुमान की वाणी 

निकली, वह असद्भूतव्यवहार से नमस्कार है। 

(३) अब, तीसरे नय की अपेक्षा कहते हैं। परम शुद्ध निश्चयनय से तो वंचद्य-वंदक 

भाव ही नहीं । मैं वंदन करनेवाला हूँ और भगवान वंद्य हैं, ऐसा वंच्य-वंदक भाव का विकल्प 

आत्मा के स्वभाव में नहीं | तथा जहाँ पूर्ण दशा शुद्ध प्रगट हुई है, वहाँ केवली भगवान को भी 
वंच्य-वंदक भाव नहीं है। सातवें गुणस्थान से ही ऐसी निर्विकल्पदशा होती है कि वहाँ वंच्य- 

वंदक भाव का विकल्प नहीं होता। केवली भगवान “नमो तीर्थाय' इसप्रकार चार तीर्थों को 

नमस्कार नहीं करते । चिदानंदस्वभाव के भान के बाद निर्विकल्प दशा न हो, तब तक छठवें 

गुणस्थान तक वंद्य-वंदक भाव का विकल्प होता है, इसके बाद उसको विकल्प नहीं होता | ६७ 
 



समाचार दर्शन 
सोनगढ़ :- पूज्य गुरुदेवश्री सुख शांति में विराजमान हैं । शिक्षण शिविर ३१ जुलाई से 

प्रारंभ हो गया है । सैकड़ों की संख्या में आत्मार्थी बंधु दूर-दूर से आ रहे हैं ।यह शिक्षण शिविर 
१९ अगस्त तक चलेगा। जो भी सज्जन लाभ प्राप्त करना चाहें वे अति शीघ्र तीर्थधाम सोनगढ़ 
पहुँचें।ठहरने और भोजनादि की समुचि व्यवस्था है। 

जगह-जगह वीतराग विज्ञान पाठशालाओं का शुभारम्भ 

भारतीवर्षीय वीतराग विज्ञान पाठशाला समिति के कार्यालय में ललितपुर-झाँसी 

जिला एवं उसके आस-पास गाँवों से वीतराग विज्ञान पाठशालाओं के खुलने के समाचार 
निरंतर आ रहे हैं । उन सबके समाचार तो स्थानाभाव के कारण यहाँ देना संभव नहीं है, कुछेक 
के दिये जा रहे हैं; शेष के अगले अंक में देंगे। इसप्रकार हम देखते हैं कि ललितपुर प्रशिक्षण 

शिविर के अच्छे परिणाम आना आरंभ हो गये हैं। 

खजुरिया :- झाँसी-ललितपुर जिला वीतराग विज्ञान पाठशाला समिति के अध्यक्ष 
श्री हीरालालजी खजुरिया वालों ने अपने गाँव में वीतराग विज्ञान पाठशाला खोलकर समिति 

का कार्य आरंभ कर दिया है। उनके द्वारा और भी अनेक पाठशालाएँ आरम्भ करने का प्रयत्न 

चल रहा है। 

जखौरा :- में ' श्री दौलतराम वर्णी दिगम्बर जैन वीतराग विज्ञान पाठशाला ' इस नाम 

से नवीन पाठशाला दिनांक १५-६-७६ को प्रारंभ हुई, जिसमें ललितपुर शिविर में प्रशिक्षित 

अध्यापक श्री कपूरचंदजी दुकनया बालकों को अच्छी तरह अध्ययन करा रहे हैं। 

मोहली :- में एक और नवीन वीतराग विज्ञान पाठशाला आरंभ हो गई है । पाठशाला 

के मंत्री पंडित कल्याणचंदजी लिखते हैं कि ललितपुर में हमारे पंडितजी एक पाठशाला 

खोलने का वचन देकर आये थे । तदनुसार दिनांक १-७-७६ से नवीन पाठशाला प्रारंभ कर दी 

है | यहाँ दो वीतराग विज्ञान पाठशालाएँ पहले से ही चल रही हैं । 

लूणदा :- में भी अष्टाहिका पर्व के प्रारंभ होने के साथ-साथ 'वबीतराग विज्ञान 
पाठशाला ' दिनांक ३-७-७६ को प्रारंभ हो चुकी है। 

  

 



कटंगी :- में 'बीतराग विज्ञान पाठशाला ' का शुभारंभ हो गया है । ललितपुर शिविर में 

प्रशिक्षित डॉ. सुनतकुमारजी स्वयं पाठशाला चलाते हैं । वे लिखते हैं कि मैं शिविर में पहुँचा, 

यह मेरा अपूर्व सौभाग्य है। श्रीमान्‌ पंडित बाबृभाई मेहता तथा डॉ. हुकमचंद भारिल्ल के 

प्रवचनों से मुझे बहुत प्रेरणा मिली । 

कूंण :- में 'वीतराग विज्ञान पाठशाला ' दिनांक १८-६-७६ को आरंभ हुई, जिसमें 

श्री वीतराग विज्ञान विद्यापीठ का पाठ्यक्रम प्रारंभ किया गया । बालक-बालिकाओं को इस 

पढ़ाई में बहुत रुचि आ रही है क्योंकि अध्यापक इसी वर्ष ललितपुर से प्रशिक्षण प्राप्त करके 

आये हैं, वे उसी पद्धति से पढ़ाते हैं । 

महाराष्ट्र 

हिंगोली से डॉ. प्रियंकर जैन लिखते हैं कि 'मुझे ललितपुर शिविर से बहुत प्रेरणा 

मिली है और मैंने संकल्प किया है कि सोनगढ़ शिविर में जाने तक १५ पाठशालाएँ 

खुलवाऊँगा।' इसके लिए डॉ. जैन गाँव-गाँव जाकर पाठशाला खोलने की प्रेरणा देते हैं। 
उनके प्रयत्न से हिंगोली, शिरडशहापुर, बसमत, परमणी, नांदेड, कलमनुरी, बाल्हूर में 

'पाठशालाएँ प्रारंभ हो चुकी हैं । 

इसीप्रकार कोल्हापुर जैन श्राविकाश्रम की प्रधान डॉ. विजयलक्ष्मी पांगल को भी 

तत्त्वप्रचार का बहुत उत्साह है । वे बिना किसी स्वार्थ के महाराष्ट्र के गाँव-गाँव जाती हैं । वहाँ 

लोगों को पाठशाला खोलने, स्वाध्याय आदि को प्रेरणा देती हैं व बच्चों को कैसे पढ़ाना, यह 
स्वयं पढ़ाकर बताती हैं । 

डॉ. पांगल के प्रयत्न से कर्नाटक राज्य में भी वीतराग विज्ञान पाठशालाएँ चल रही हैं। 

उनके प्रेरणा से निम्नलिखित गाँवों में पाठशालाएँ खुली हैं - पूना, कोल्हापुर, सांगाव, 

मांणगांव, वार्शी, सोलापुर, माढा, कारंजा, नातेपुते, बावडा-इन्दापुर, निपाणी, कोगनोली, 

मोड़निंव, करकंब, आलंद, अक्कलकोट। 

इनके अलावा जयसिंगपुर, हेलें, वाल्हे, नीरा, कुर्डुवाडी महातपुर, फलटन, अकलूज, 

अंकली, चिकोड़ी, बेलगांव, बसगडे आदि जगहों पर पाठशालाएँ खोलने का प्रयत्न जारी है 
 



उक्त सभी पाठशालाओं में बीतराग विज्ञान विद्यापीठ परीक्षा बोर्ड, जयपुर का 

पाठ्यक्रम पढ़ाया जाता है तथा पंडित टोडरमल स्मारक ट्रस्ट के शिविरों में प्रशिक्षित 

अध्यापक पढ़ाते हैं । >हेमचंद जैन ' चेतन' 

दाहोद :- १३ मई, ७६ से २१ मई ७६ तक जैनधर्म शिक्षण शिविर का आयोजन किया 

गया। जिसमें श्री पंडित बाबुभाई मेहता फतेपुर और श्री डॉ. हुकमचंद भारिलल जयपुर आदि 

दिद्वानों के प्रवचनों से काफी धर्म प्रभावना हुई। इस शिविर का आयोजन श्री पंडित 

माणेकचंदजी मेहता द्वारा किया गया था | शिविर में सोनगढ़ तथा जयपुर से प्रकाशित साहित्य 

बहुत अधिक संख्या में बिका तथा आत्मधर्म के भी अनेक ग्राहक बने | 

महत्त्वपूर्ण जानकारी 

श्री बीतराग विज्ञान विद्यापीठ परीक्षा बोर्ड, जयपुर द्वारा फरवरी १९७६ में निम्नलिखित 

ग्रंथों की ग्रंथश: परीक्षा ली गईं ;:- छहढाला, द्रव्यसंग्रह, र॒त्नकरण्ड श्रावकाचार, तत्त्वार्थसूत्र 

Tals, Taga Ss, पुरुषार्थसिद्धयुपाय, जैन सिद्धांत प्रवेशिका (गोपालदासजी 

ata), लघु जैन सिद्धांत प्रवेशिका, मोक्षमार्गप्रकाशक पूर्वार्द्ध और मोक्षमार्गप्रकाशक 

उत्तरार्द | 

इनके अतिरिक्त खण्डशः परीक्षा में बालबोध के तीनों खण्ड, प्रवेशिका के तीनों खण्ड 

और विशारद के चारों खण्डों की भी परीक्षा हुई, जिनके निर्धारित पाठयक्रम में निम्नलिखित 

ग्रंथ व उनके अंश सम्मिलित हैं :- 

बालबोध पाठमाला भाग १, २, ३; वीतराग विज्ञान पाठमाला, भाग १, २, ३; तत्त्वज्ञान 

'पाठमाला भाग १, २; परीक्षा मुख-सूत्र (३ अध्याय), आप्तमीमांसा (प्रथम अध्याय), 

गोम्मटसार जीव-कांड (गुणस्थानाधिकार), गोम्मटसार कर्मकांड (प्रकृति-समुत्कीर्तन 

अधिकार), नाटक समयसार (पुण्यपाप अधिकार), समयसार मूल व आत्मख्याति टीका 

सहित (कर्ताकर्म अधिकार), जैन सिद्धांत प्रश्नोत्तरमाला भाग २ (निमित्त उपादानाधिकार ), 

तथा छहढाला, द्रव्यसंग्रह, रत्नकरण्डश्रावकाचार, मोक्षशास्त्र, मोक्षमार्गप्रकाशक के अंश भी 

निर्धारित हैं । 

३२ ADOOOO अगस्त, १९७६ 
 



ग्रीष्मकालीन परीक्षायें भी जून १९७६ में संपन्न हो चुकी हैं। इन समस्त परीक्षाओं में 
बीस हजार परीक्षार्थी सम्मिलित हुए हैं। ध्यान रहे उक्त परीक्षा बोर्ड सात वर्ष पूर्व ही ५७१ 

परीक्षार्थियों से आरंभ हुआ था। इसकी सफता का श्रेय पंडित टोडरमल स्मारक ट्रस्ट द्वारा 

संचालित प्रशिक्षण-शिविरों को है, जिनमें धर्माध्यापक ट्रेंड होकर गाँव-गाँव में बीतराग- 

विज्ञान पाठशालाओं का संचालन करते हैं । मंत्री, परीक्षा बोर्ड 

आवश्यक सूचनाएँ 

१, श्री वीतराग-विज्ञान विद्यापीठ परीक्षा बोर्ड की शीतकालीन परीक्षा, १९७६ के 

प्रमाण पत्र संबंधित केन्द्रों को भेजे जा चुके हैं। जिन्हें प्राप्त न हुए हों, वे शीघ्र सूचित करें। 

ग्रीष्मकालीन परीक्षा का परीक्षाफल शीघ्र भेजा जाएगा तथा प्रमाणपत्र भी यथासमय भेज दिये 

जायेंगे। 

२. बोर्ड की आगामी शीतकालीन परीक्षाएँ जनवरी/फरवरी १९७७ में होंगी। संबंधित 

केन्द्रों को शीतकालीन १९७७ की परीक्षा में प्रवेश हेतु प्रवेश फार्म भेजे जा रहे हैं । नये केन्द्र जो 

परीक्षा बोर्ड से संबंध स्थापित करना चाहते हैं, वे पत्र लिखकर प्रवेशफार्म व नियमावली बोर्ड 

कार्यालय जयपुर से निःशुल्क मँगा लें। व्यवस्थापक 

 



  

     
इस शीर्षक के अंतर्गत पाठकों के आवश्यक पत्रों के 

महत्त्वपूर्ण अंशों को संक्षेप में प्रकाशित किया जावेगा। 

सोनगढ़ से श्रीमान्‌ पंडित खीमचंदभाई जेठालाल शेठ लिखते हैं :- 

आत्मधर्म हिन्दी जुलाई का अंक प्राप्त हुआ | पूज्य गुरुदेवश्री सुखशांति में विराजमान 

हैं। उन्होंने पूरा अंक बांच लिया है। अंक बहुत अच्छा निकला है' ऐसा कहकर प्रसन्नता 
व्यक्त है। दादर (बम्बई) में जो चर्चा हुई थी, वह उन्होंने पूरी बांच ली है। ....लेख, छपाई, 

टाइप इत्यादि सुंदर हैं । 

कोटा से श्रीमान्‌ पंडित युगलकिशोरजी ' युगल ' लिखते हैं :- 

डाक्टर साहब के सम्पादकत्व में आत्मधर्म का प्रथम अंक मिला। पूज्य गुरुदेव के 

इन्टरव्यू से श्रीयुत डाक्टर साहब का व्यक्तित्व जन-मानस पर छा गया और भविष्य में 

आत्मधर्म के कायाकल्प का यह अंक नमूना-सा बन गया । तदर्थ अगणित बधाईयाँ। 

गंजबासौदा से श्री पंडित ज्ञानचंद ' स्वतंत्र लिखते हैं :- 

आत्मधर्म का यह अंक छपाई, सफाई, मेकप तथा गेटप आदि सभी दृष्टियों से सुंदर है। 

आपका 'एक इन्टरव्यू - कानजी स्वामी से ' बहुत ही रोचक, आकर्षक तथा नयनाभिराम है। 

मेरा एक सुझाव है, मुखपृष्ठ पर चित्रों की श्रृंखला में आचार्यकल्प पंडित टोडरमलजी का चित्र 

अवश्य और अविलंब छापें। 

सोनगढ़ से श्री पंडित अभयकुमारजी जबलपुरवाले लिखते हैं :- 

आत्मधर्म का जुलाई अंक देखकर प्रसन्न हो गया। पूज्य गुरुदेव ने भी मुखपृष्ठ आदि 

तथा इन्टरव्यू की प्रशंसा की है । मुझे तो प्रत्येक पृष्ठ पर आप ही दिखाई दिए। 

 



प्रबंध संपादक की कमल से En 
कृपया निम्नलिखित सूचनाओं पर अवश्य ध्यान दें :- 

  

(१) अनेक भाईयों के जुलाई का अंक न मिलने के पत्र प्राप्त हुए हैं। समय पर छप जाने पर 

भी, विभिन्न परिस्थितियोंवश यह अंक जयपुर से तारीख १२-७-१९७६ को डिस्पैज 

हो सका है । इस विलंब के लिये क्षमाप्रार्थी हैं । 

(२) आत्मधर्म (हिन्दी) के सभी नये-पुराने ग्राहकों को नये नंबर दिये गये हैं। अत: रैपर 

पर छपा हुआ अपना नया नंबर नोट कर लें । स्थाई सदस्यों Aa LL.M. (SH 

मेम्बर) के साथ हैं एवं वार्षिक के सामान्य नंबर हैं। किसी प्रकार का पत्र व्यवहार 

करते समय कृपया ग्राहक नंबर अवश्य लिखें । 

(३) अंक प्राप्त न होने की शिकायत माह को १२वीं तारीख के पश्चात्‌ ही लिखने का कष्ट 

at | क्योंकि अंक जयपुर से प्रत्येक माह की पाँचवीं या छठवीं तारीख को डिस्पैच 

होगा। 

(४) समाचार सिर्फ वीतराग-विज्ञानमयी तत्त्वप्रचार से संबंधित ही छापे जाते हैं। अतः 

कृपया अन्य राजनैतिक, सामाजिक, पारिवारिक आदि समाचार प्रकाशनार्थ न भेजें । 

  

आवश्यक सूचना 

  

श्री परमागम मंदिर प्रतिष्ठा महोत्सव, सोनगढ़ का हिसाब बंद किया जा रहा है। 

अतः श्री परमागम मंदिर पंचकल्याणक प्रतिष्ठा महोत्सव के प्रसंग पर बोली गई 

बोलियों आदि की राशि जिन महानुभावों की ओर से बकाया हो, वे अतिशीघ्र ड्राफ्ट या 

    

  

चैक द्वारा भिजवाने का कष्ट करें । 

चैक या ड्राफ्ट श्री दिगम्बर जैन स्वाध्याय मंदिर ट्रस्ट, सोनगढ़ के नाम पर 

बनवावों। - व्यवस्थापक

£ हमारी रचनात्मक प्रवृत्तियाँ - 
महावीर वाणी के गूढ़ रहस्य को प्रगट करनेवाले पूज्य कानजीस्वामी 

के आध्यात्मिक प्रवचनों का “आत्मधर्म' पत्र द्वारा जन-जन में 

सम्प्रेषण । 

सोनगढ़ में संपन्न शिविरों द्वारा तैयार किये गये सदाचारी एवं तत्त्वप्रेमी 

आध्यात्मिक विद्वान । 

स्थान-स्थान पर संपन्न शिविरों द्वारा जैन तत्त्वज्ञान का प्रचार व प्रसार । 

प्रौढ़ों में तत्त्त-प्रचार व सदाचार के लिए गाँव-गाँव में मुमुश्ु मंडलों 

द्वारा शास्त्र सभाओं का संचालन । 

बालकों में तत्त्व-प्रचार व सदाचार के लिए गाँव-गाँव में बीतराग- 

विज्ञान पाठशालाओं का संचालन। 

सस्ता सत्साहित्य प्रकाशन एवं वितरण । 

तत्त्व-प्रचार व प्रसार को नियमित करने के लिए वीतराग-विज्ञान 

परीक्षा बोर्ड का संचालन। 

नवीन वैज्ञानिक धार्मिक पाठ्यक्रम । 

प्रशिक्षण-शिविदों द्वारा प्रशिक्षित धार्मिक अध्यापक । 

तीर्थों की सुरक्षा हेतु सर्व प्रकार का सहयोग। 
  

  

६...  श्रीदिगम्बर जैन स्वाध्यायमंदिर ट्रस्ट, सोनगढ़ 

ज.. ७पंडितटोडरमल स्मारक ट्रस्ट, जयपुर - ३०२००४ 

७ श्रीकुन्दकुन्द कहान दिगम्बर जैन तीर्थ सुरक्षा ट्रस्ट, बम्बई 

